
Күні: 

Мұғалімнің аты-жөні: Куспанова Жангул  Куанышовна
Сынып:  7-сынып     Қатысқандар:  
        Қатыспағандар:

	Сабақтың тақырыбы


	Дұрыс тамақтанудың басы – тазалық     

	Сабаққа негізделген оқу мақсаттары:
	О7.2.5.1.  Мәтін бойынша проблемалық сұрақтар құрастыру.

Ж7.3.1.1..Әртүрлі жанрдағы мәтіндерді жазу үшін құрылымын ескере отырып, күрделі  жоспар құру.

	Сабақ мақсаттары: 
	Барлығы орындай алады:

Оқыған мәтіні негізінде проблемалық сұрақтар құрастырады, мәтінді жазу үшін жоспар құра алады.

Көпшілігі орындай алады: 

Мәтін құрылымын  талқылау  арқылы  күрделі жоспар құрады.

Кейбіреулері орындай алады: Күрделі жоспар құру кезінде мәтіннің жанры мен құрылымын ескереді.

	Бағалау критерийлері:
	· Мәтін бойынша проблемалық сұрақтар құрастырады.

· Мәтін құрылымын ескеріп күрделі жоспар құрады.

	Ойлау дағдыларының деңгейі
	Білу және түсіну, қолдану

	Тілдік мақсаттар :
	Оқушылар орындай алады: Проблемалық сұрақтар құрастырады, күрделі жоспар құрады.

	
	Пәнге қатысты лексика мен терминология:

мутация, ГМО, статистика, дұрыс тамақтану

	
	Жазу үшін қолданылатын тіркестер:

Менің ойымша..., 

Себебі мен оны .... деп түсіндіремін.

Мынадай деректермен, мысалдармен дәлелдей аламын.



	Құндылықтарға баулу 
	Қарым-қатынас жасау қабілеті.

Өзгелердің мәдениетіне және көзқарастарына құрметпен қарау

	Пәнаралық байланыс 
	Биология, өзін-өзі тану

	Тақырып бойынша алдыңғы білім 
	Дұрыс тамақтанудың маңызын біледі.

Гендік өзгеріске ұшыраған тағамдар туралы түсініктері бар.

«Ауырып ем іздегенше, ауырмайтын жол ізде»

	Сабақтың жоспарланған кезеңдері
	Жоспар бойынша орындалуы тиіс іс-әрекеттер
	Ресурстар 

	Сабақтың басы 

3 минут

3 минут

Сабақтың ортасы

10 минут

5 минут
15 минут
Сабақтың соңы

4 минут


	1.Сәлемдесу. Тренинг

2.Топқа бөлу. 

Түйінді түрлі-түсті жіппен топқа бөлу. «Шаңырақ» тренингі арқылы бір-біріне тілек тілеп, мерекелерімен құттықтайды. 

2. Оқылым алды тапсырма.
Сурет бойынша тақырыпты болжаңдар. 

· Мына суретке қарай отырып не айта аласыз?

· Балалар, қазақ халқы бала тәрбиесіне ерекше көңіл бөлген.

- Иә, дұрыс айтасыңдар, қазақта «Жатып тамақ ішуге болмайды» деген тыйым сөз бар.

-Дұрыс тамақтану дегенді қалай түсінесің?

-Тағы қандай даналық сөздерді білесіңдер?

-Сен дұрыс тамақтанасың ба?

-Дұрыс, тамақтанбауды денсаулыққа тигізетін әсері туралы не білесің?

·  Балалар, «Дұрыс тамақтану. Гендік өзгеріске ұшыраған тағамдар» бөлімінің  бүгінгі «Дұрыс тамақтанудың басы - тазалық» сабағында мәтін мазмұны бойынша проблемалық сұрақтар құрастырып, өз көзқарасымыз тұрғысынан дәлелді ойларымызды білдіріп,  мәтін құрылымын ескере отырып күрделі жоспар құруымыз керек.

Оқылым барысы кезеңі.
 «Ас- адамның арқауы» мәтінімен жұмыс.

1-тапсырма. «INSERT» әдісі. 

Мәтінді түсініп оқыңдар, көтерілген мәселені анықтап,1 проблемалық сұрақ құрастырыңдар.  Жұбыңмен, тобыңмен талқыла.

Дескриптор:

1.Мәтінді түсініп оқиды.

2.Көтерілген мәселені анықтайды.

3.Проблемалық сұрақ құрастырады.
4.Жұпта, топта талқылайды.
(Көтерілген мәселе бойынша проблемалық сұрақ құрастыруды еске түсіреміз)

-Осы үзінді мәтінде автор не айтқысы келді? 

-Шешімін табуды қажет ететін мәселе деп ойлайсыз ба?

-Ендеше, сол мәселе бойынша қандай проблемалық  сұрақтар құрастырар едіңіз?

-Осы проблеманы шешудегі өз көзқарасың қандай? Қалай дәлелді жауап айтар едіңіз?

(осы сұрақтар арқылы топтық жұмыстың белсенді орындалуына бағыттаймын)

ҚБ: +, - әдісі. Топта бірін-бірі тексереді, ұсыныс айтады.

2-тапсырма. «Төрт сөйлем» әдісімен жауап береді. 

 Топта проблемалық сұрақтарды талқылап  жауап беріңдер. 

1. «Менің ойымша....»

2.  Себебі мен оны .... деп түсіндіремін.

3.  «Оны мен ... деген деректермен, мысалдармен дәлелдей аламын»

4. «Осыған байланысты мен ....  шешімге келдім»

Дескриптор:

1. Топта сұрақтарды талқылайды.
2. Сұрақтарға жауап береді.
ҚБ. Мұғалім қолпаштауы.

Оқылымнан кейінгі кезең.  
3-тапсырма. «Хан жарлығы» әдісі. (Оқушылар әртүрлі жанрда жоспар құру керек. Хан жарлығы басталды дегенде, бірінші пункт жазылады, хан жарлығы жетті дегенде, оқушы қолындағы жоспарды өзге оқушыға жалғайды. Соңында топта талқыланып, бір- бір жоспар оқылады)

 «Ауырып ем іздегенше, ауырмайтын жол ізде» тақырыбында әртүрлі жанрдағы мәтінге күрделі жоспар құрыңдар.

Бағалау критерийі: 

1. Мәтін жанрын таңдау.
2. Тақырыптан ауытқымай мазмұндық  желісін сақтау. 
3. Күрделі  жоспар құрылымын сақтап жоспар құру.
(Кейбір оқушылар үшін күрделі жоспар шаблоны ұсынылады)

 1-Әңгіме жанры. «Біздің үйдегі кешкі ас»

 2-Мақала жанры «Тазалық- денсаулық кепілі»

3- Нұсқаулық жазу. «Дұрыс тамақтанудың жолдары»
Құрған күрделі жоспарларын постерге салып таныстырады. Топтың бағалауы (әр топтан үздік деп танылған жұмыс ұсыну)

ҚБ. «Екі жұлдыз, бір ұсыныс» әдісі

Үйге тапсырма. Мәтінді оқып, күрделі жоспар құру.

Рефлексия. Сабақтан алған әсерлерін «Бес саусақ» тәсілі арқылы бөліседі.

Бас бармақ – басты мәселе.  Бүгінгі сабақта ең құнды мәселе қандай болды?

Балаң үйрек  – бірлесу.  Мен топта, жұпта қалай жұмыс жасадым? Кімге көмек бердім?

Ортан терек – ойлану.  Мен бүгін қандай білім мен тәжірибе алдым?

Шылдыр шүмек – шынайылық. Сабақ маған ұнады ма? Неліктен? 

Кішкентай бөбек – көңіл күй ахуалы. Мен өзімді сабақта қалай сезіндім? 
	«Болжау» әдісі
Сурет бойынша болжаған ойларын диалогқа түсу арқылы білдіреді

"INSERT” әдісі.

Қолдау көрсету мақсатында сұрақтар құруға нұсқау беру

Бірін-бірі бағалау

Жұптық, топтық жұмыс

«Төрт сөйлем» әдісімен жауап береді. 

«Хан жарлығы» әдісі.

  Топтық  жұмыс

Жай және күрделі жоспар құруға арналған нұсқаулық беру

Мәтіннің жанрларын ұсыну

1-тапсырма, 199-бет, Алматы «Мектеп» баспасы.




                                                    Ас- адамның арқауы
 
Қазақ халқы ас-су, азық–түлік тазалығы тәрбиесінде ұрпақтарына «Тазалығын жақсы болса, денің сау болады», «Лас су ішіп, бұзылған тамақ жеген - аурудан айықпас», «Ауру мен дерттің анасы - ластық», «Қол мен ауызды жумай ас ішкенің- тас ішкенің» деп сусын мен азық- түлік тазалығына мұқият қараған.

      
Қазақ халқы ауызсу тазалығына да ерекше көңіл бөлген. Ұрпақтарына таза бастау, бұлақ сулары мен құдық суларын пайдалануды үйретіп, лас, жарамсыз суларды пайдалануға қатаң тыйым салған. Ас – тағамдарды таза қолдану, ет-сүтті әбден пісіріп барып пайдалану, тамақтың алдында, соңынан қол жуып, ауыз шайқау, азық-түліктердің бетін ашық- шашық тастамай жауып жүру, тісті аршадан басқа нәрсемен шұқымау, түрегеліп жүріп, жатып, жүрелеп отырып ас ішпеу және тамақ іше салып жата кетпеу сияқты толып жатқан ғылыми қағидаларды түсіндіріп, ұрпақтарының таза, ретті азамат болып жетілуіне күш салады.

     
Қазақ – өз ұрпағының саулығына ерекше мән берген халық. Өйткені, ұрпақ саулығы – ел болашағының кепілі. Жас ұрпақтың зиянды әдеттерден аулақ жүргенін үнемі қадағалап отырған. Ертеде темекі тарту, ішімдік ішу, есірткі пайдалану сияқты денсаулыққа зиянды әдеттер қазақ арасында болмаған.

 
Саламатты тамақтану – тамақ рационын, тамақтану тәртібін, тамақтану ережесін дұрыс сақтау деген сөз. Адамның денсаулығы саламатты тамақтануға көп байланысты. Дүниежүжілік  денсаулық сақтау ұйымының мәліметі бойынша, шамамен сырқаттың 80 пайызыдан астамы дұрыс тамақтанбаудан болады. Адамның күнделікті тұтынатын асында ақуыз, май, көмірсу сынды қоректік заттар, микроэлементтер мен дәрумендер жеткілікті мөлшерде болу қажет. Мүмкіндік болса, тағамды белгілі бір уақытта қабылдау керек. Бұл астың сіңірілуін жақсартып, адам денсаулығына игі әсер етеді. Ал ретсіз, кеш және шамадан тыс көп ішілген тағам асқазан-ішек жолдарына салмақ түсіріп, тамаққа тәуелді сырқаттардың асқынуына әкеліп соғады.

 
Елдің болашағы өсіп келе жатқан жас буынның денсаулығына байланысты екенін ертеден-ақ терең түсініп, жастардың уақытында, құнарлы тамақтануына мән берген. Өйткені, ас - адамның арқауы. Денсаулықты сақтау үшін оны күту керектігін білген. Ата- бабамыз қуаты мол қой еті мен дәмі ерекше жылқы етін, денсаулыққа аса пайдалы сүт өнімдерін, емдік қасиеті мол қымыз бен шұбатты пайдаланған. 


